
VIÐBURÐARÍK HELGI Í GRÍMSNES- OG GRAFNINGSHREPPI

Á laugardaginn má segja að hápunkti sumarsins hafi verið náð í sveitarfélaginu þegar hin
árlega hátíð Grímsævintýri var haldin í boði Kvenfélags Grímsneshrepps á Borg. Hátíðin

hefur verið fastur liður í sveitarfélaginu í áratugi og laðar ár hvert að sér gesti nær og fjær.

Dagskráin í ár var fjölbreytt og lifandi, líkt og áður. Markaður með handverk og ýmsar
gæðavörur var haldinn í Félagsheimilinu Borg. Brúðubíllinn mætti með Lilla í fararbroddi og

vakti mikla lukku hjá yngstu kynslóðinni, sem einnig naut glæsilegrar andlitsmálunar,
candyfloss og hópsöngs.

Tombólan fræga, sem á rætur að rekja allt aftur til ársins 1926, var gríðarlega vinsæl að
venju og seldust allir 2.700 miðarnir upp. Blúndukaffið var á sínum stað með heimabökuðu

bakkelsi, kakó með rjóma og kaffi í notalegri stemningu.

Á hátíðinni var einnig Taiko-trommusmiðja með Halla Valla, þar sem þátttakendur
trommuðu af mikilli innlifun. Hjálparsveitin Tintron var með brot af sínum tækjum til sýnis
við mikinn áhuga gesta. Ævintýragjarnir gátu svo reynt sig við klifurvegg á svæðinu undir

dyggri stjórn Tintron félaga.

Mikil stemmning skapaðist á torginu enda fjöldi gesta mættur og skein gleðin úr hverju
andliti, veðurguðirnir voru hátíðinni hliðhollir sem skiptir auðvitað miklu máli á slíkri hátíð.

Bundið slitlag á síðasta vegarkaflann umhverfis Þingvallavatn

Á sunnudag komu svo íbúar, gestir og ráðamenn saman við Úlfljótsvatn til að fagna
mikilvægum áfanga í samgöngumálum svæðisins þegar síðasti vegarkaflinn umhverfis

Þingvallavatn fékk loksins bundið slitlag.

Dagskráin hófst á því að Kristján „doppumeistari“ hljóp nýlagðan vegarkafla að
Úlfljótsvatni þar sem athöfnin fór fram. Að því loknu klippti Eyjólfur Ármannsson

innviðaráðherra á borða og flutti ávarp. Einnig tóku til máls Bergþóra Þorkelsdóttir, forstjóri
Vegagerðarinnar og Ása Valdís Árnadóttir, oddviti Grímsnes- og Grafningshrepps. Torfi

Stefán Jónsson, fræðslufulltrúi Þingvalla, bauð svo upp á skemmtilegt erindi um sögu og
samgöngur á svæðinu frá upphafi til okkar daga.

Að loknum formlegum erindum var boðið upp á kaffi og köku þar sem tónlistarmennirnir
Magnús Kjartansson og Pálmi Gunnarsson spiluðu undir og sköpuðu hátíðlega stemningu.

Hátíðin var skipulögð af Línu Björg Tryggvadóttur, byggðaþróunarfulltrúa Uppsveita
Árnessýslu í góðu samstarfi við skátana á Úlfljótsvatni, Vegagerðina, Landsvirkjun,

sveitarfélögin og heimafólk. Þátttakendur voru sammála um að hátíðin hefði verið virkilega
vel heppnuð og gott dæmi um samstöðu, framfarir og bjarta framtíð fyrir svæðið allt.



Hér má sjá svipmyndi frá helginni. 



Byggðaþróunarfulltrúi í Uppsveitum Árnessýslu
Sveitarfélögin Bláskógabyggð, Grímsnes- og Grafningshreppur, Hrunamannahreppur og Skeiða- og
Gnúpverjahreppur í samstarfi við Samtök sunnlenskra sveitarfélaga auglýsa laust til umsóknar starf
byggðaþróunarfulltrúa. 
Byggðaþróunarfulltrúi veitir ráðgjöf og handleiðslu á sviði atvinnu- og byggðaþróunar, vinnur að
upplýsingaöflun, miðlun upplýsinga og svæðisbundnum verkefnum á sviði byggðaþróunar, auk þess
kemur hann að ferðatengdum málum og fjölmenningu. Byggðaþróunarfulltrúi sinnir verkefnum í samráði
við sveitarfélögin fjögur og Samtök sunnlenskra sveitarfélaga (SASS). Einnig starfar fulltrúinn með
samstarfshópi samtakanna og öðrum byggðaþróunarfulltrúum á Suðurlandi. 
Um tímabundna ráðningu er að ræða til ársloka 2027 og starfshlutfall allt að 100%. Viðkomandi hefur
aðalstarfsstöð á skrifstofum Bláskógabyggðar í Aratungu, Reykholti, en hefur einnig fasta viðveru á
skrifstofum hinna sveitarfélaganna þriggja. Næsti yfirmaður er sveitarstjóri Bláskógabyggðar. 
 
Hlutverk byggðaþróunarfulltrúa
· Veita ráðgjöf og handleiðslu á sviði atvinnuþróunar, nýsköpunar og menningarmála með sérstaka
áherslu á umsækjendur og styrkþega Uppbyggingarsjóðs Suðurlands
· Aðkoma að fræðslu og þjálfun fyrir frumkvöðla
· Vinna við söfnun og greiningu upplýsinga á sviði atvinnu- og byggðamála
· Vinna að upplýsingamiðlun um stoðkerfi atvinnuþróunar, nýsköpunar, menningar og byggðamála
· Hvetja hagaðila innan svæðis til verkefnaþróunar og þátttöku í samstarfsverkefnum
· Styðja við stefnumörkun sveitarfélaganna á sviði byggðamála og framfylgir einstökum aðgerðum 
· Vinna að og þróa svæðisbundin verkefni að eigin frumkvæði og í samstarfi við hagaðila
· Vinna að innleiðingu og eftirfylgni sameiginlegrar atvinnustefnu sveitarfélaganna
· Vinna að ferðatengdum málum, m.a. ráðgjöf og upplýsingamiðlun og þátttaka í faghópi sveitarfélaga á
Suðurlandi og Markaðsstofu Suðurlands
· Aðkoma að fjölmenningarmálum, þ.m.t. gerð móttökuáætlunar
· Viðkomandi vinnur í samstarfi við oddvita og sveitarstjóra sveitarfélaganna fjögurra

Hæfniskröfur
· Menntun sem nýtist í starfi
· Reynsla af verkefnastjórnun og/eða ráðgjöf æskileg
· Góð færni í mannlegum samskiptum og rík þjónustulund
· Góð tölvufærni og hæfni í tjáningu í ræðu og riti (á íslensku)
· Frumkvæði í starfi og samstarfsfús
· Hæfni í að tileinka sér nýja þekkingu og miðla henni áfram
· Þekking á nærsamfélaginu og áhugi á að efla sitt tengslanet

Æskilegt er að viðkomandi hafi fasta búsetu í Árnessýslu og geti hafið störf sem fyrst. 
Umsóknarfrestur er til og með 11. september 2025. Umsókn skal skilað stafrænt á Alfreð (www.alfred.is)
og þarf henni að fylgja starfsferilskrá og kynningarbréf þar sem gerð er grein fyrir ástæðu umsóknar og
hæfni umsækjanda sem nýtist í starfi. Áhugasamir einstaklingar, óháð kyni, eru hvattir til að sækja um
starfið. Laun eru samkvæmt kjarasamningi viðkomandi stéttarfélags og Sambands íslenskra
sveitarfélaga. Umsóknir gilda í sex mánuði frá því að umsóknarfrestur rennur út. Öllum umsóknum
verður svarað þegar ákvörðun um ráðningu hefur verið tekin. 
Nánari upplýsingar veita Ásta Stefánsdóttir (asta@blaskogabyggd.is) 480-3000 og
Ingunn Jónsdóttir (ingunn@sass.is) 480-8200. 
 

















JÞ Verk 
Jarðvinnuverktaki

Nú er árið 2025 gengið í garð og komið að því að bóka
niður verkefni fyrir komandi vor og sumar í Grímsnesi og

nærliggjandi svæðum.

Tökum að okkur allt frá upphafi framkvæmda og að
síðasta frágangi umhverfis hús og lóðarvinnu.
Vegir og plön
Húsgrunnar
Fyllingar í púða og sökkla
Lagnaskurðir
Fleygun
Drenlagnir 
Niðursetning rotþróa
Göngustígagerð
Almenn lóðavinna
Girðingavinna
Bíla og tækjaflutningar
Og margt fleira
Til verkefna höfum við eftirfarandi tækjabúnað.
Gröfur frá lítilli 2,8 tonna beltavél upp í 35 tonn
Fleygar á 2,8 - 8,5 og 25 tonna vélar
Vörubíla og dráttarvél til efnisflutninga
Vélhjólbörur
Jarðvegstætara á dráttarvél fyrir þýft land
Jarðvegsþjöppur
Hæðarlaser
Vatnsdælu
Keðjusög 
Steinsög, brotvélar og ýmis önnur verkfæri.

Ekki hika við að hafa samband ef þú hefur einhverjar
spurningar í síma 848-1123 í skilaboðum eða á

johannes@jthverk.is



Opnunartímar: 
Mánudaga  12:30 til 13:30 og 15:00 til 16:30

Þriðjudaga  15:00 til 16:30 
Fimmtudaga 12:30 til 13:30 og 15:00 til 16:30

Kvöldopnun: 
Þriðjud. 12. mars kl. 19:30 – 21:30  Handverkskvöld

Fimmtud. 14. mars kl. 19:30 – 21:30
Ath. lokað dagana 25. - 27. mars.

Bókasafn Grímsnes- og Grafningshrepps



RITSTJÓRI HVATARBLAÐSINS
LINDA SVERRISDÓTTIR

ÁBYRGÐARMAÐUR
ÞÓRLEIF HOFFMANN

GUNNARSDÓTTIR

Efni í blaðið þarf að berast fyrir
28. hvers mánaðar á netföngin: 

linda@gogg.is eða gogg@gogg.is
https://www.gogg.is/

ÍÞRÓTTAMIÐSTÖÐINBorg

Hætt er að hleypa ofan í laugina
20 mínútum fyrir lokun

  Heimasíða: www.gogg.is   
  Netfang: sundlaug@gogg.is   

    Sími 480 - 5530

 Frá 18. ágúst 2025 

Mánudaga - fimmtudaga 14:00 - 21:30
Föstudaga lokað

Laugardaga og sunnudaga 10:00 - 18:00

